
ХХ ғасырдың басындағы қазақ зиялылырының еңбектеріндегі дәстүрлі қазақ қоғамындағы билік мәселесі
Билік мәселесі адамзат қоғамы тарихының кез-келген кезеңін қамтитын және күрделі қоғамдық қатынастардың, оның ішінде басқару қызметінің қалыптасуын ерекше қарастыруға мүмкіндік туғызады. Билік және ел мәселесі отандық тарихшылар және өзге ғылым салаларының зерттеушілерінің үнемі назарында болды. Бұл мәселенің кейбір аспектілері арнаулы тарихи зерттеулерде, әлеуметтік-саяси тарихты зерттеушілер тарапынан қарастырылған. 

Билік мәселесін зерттеу тарих ғылымының бөлігі ретінде қарастыру қажет. Себебі қазақ мемлекеттілігі, оның эволюциясы, тарихи қызметі мен маңызы ғылыми ғана, емес сонымен қатар қоғамдық маңызға ие. Оның ішінде Қазақстанның ортағасырлар кезеңін ерекше атау қажет. Осы тұста қазақ қоғамындағы билік жүйесінің ерекшелігі және механизмдері қалыптасты.

Көшпелі тіршіліктің ықпалындағы жеке-жеке тайпалар белгілі бір кезде одақ болып бірігуі негізінде елді басқаруда жаңа ұйымдар қалыптасып, олармен бірге  жаңа құқықтар мен жаңа билік ережелері  тәріздес түрлі категориялар да туып отырған, соның нәтижесінде қоғам мүшелері жаңа бір қоғамдық тәртіп билігіне түсу арқылы жалпы халықтық мәдениетке қарай бұрынғысынан гөрі бір қадам болса да ілгерілеп, жаңа бір қоғамдық сананың тууына негіз қалаған.  Осындай негіздің алтын арқауы үзілмей жалғасып келе жатқан заңдылық, ұлан байтақ қазақ жерін мекендеген  ғұн, үйсін, қаңлы тайпаларының әр кезеңде өрлеп, күшейіп билік құрғаны болып табылады. Қазақ даласында ел болып бірігіп, өзінің мемлекетінің тұғырын қалауға ұмтылған тайпалар билік жүйесінің негізгі тетіктерін қалыптастырып қана қоймай , оны жетілдіруге тырысты.

Түрік дәуірінің өзінде   билік мәселесіне  аса мән берген. Осы заманның құнды жазба мұраларында билік қандай жағдайда тиімді және билеушінің бойында қандай қасиеттер болу тиіс деген сұрақтарға жауап іздеген. Елхан және  бек сияқты қолында билігі бар саяси-әлеуметтік топтың қызметі бұл шығармаларды нақты көрініс тапқан.

Ел-басқару-бектің ісі  қашаннан,                  4010

Заң тәртіптің күшімен ол жасаған

Бек дегенің білікпенен берік тұр,

Білік кетсе бек қалады-желі құр..... /1/.         4000 

деген  Жүсіп Баласағұн. 

Ал М.Қашқари Жер тірегі –тау, ел тірегі-бек деп атап өтеді. 

Түрік қағанатының құрылу тарихын қарастырғанда, оның сол дәуірге  тән барлық саяси жүйесі мен билікті жүзеге асыратын тетіктердің нақты қызметі болғандығына ерекше көңіл аудару қажет.Қытай деректерінде кездесетін Бумын қағанның заңы бұл мәселеге ерекше назар аударуға мүмкіндік туғызады/2/.  

Монғол ұлысында билікке келген Шыңғыс хан жаңа жерлерді жаулап алып қана қоймай, осы жерлерде өзінің және мұрагерлерінің билігін мойындатуды көздеді. Ел ішінде билікті қалай жүргізу қажеттігін Шыңғыс хан өзінің мұрагерлеріне өсиет түрінде қалдырды. Рашид-ад-Дин «Шыңғыс ханның жеке басының  мақтаныш тұтатын қасиеттері және оның әр түрлі жағдайларға қатысты қалдырған біліктері» атты бөлімінде  өсиетті әңгімелері деп берген. Шыңғыс ханды тарихи тұлға ретінде жаңа бір қырынан қарауға оның қалдырған біліктерін талдау арқылы   мүмкіндік аламыз. Мұнда өзінің ұрпақтарына елді басқару әдісі мен жаулап алған жерлерге тәртіп орнату тәсілдері жөнінде өсиет қалдырған. Мемлекет ішіндегі биліктің реттігі отбасынан басталатынын Шыңғыс ханның мына бір өсиеті мақұлдай түседі:  «Ұлдары әкелерінің билігімен жүрмеген, кіші бауырлары үлкен ағаларының сөзін сөйлемеген, күйеуі әйеліне арқа сүйемей, ал әйелі күйеуінің еркіне көнбеген, енелері келіндерін жақтыртпаған, ал келіндері енелеріне құрмет көрсетпеген, үлкендері кішілерді қорғамай, кіші толқын үлкендердің айтқандарын тыңдамаған, ұлылары құдайға құлшылық етушілердің жүректеріне жақын жүре тұрып, бұл ортадан алыс жүргендерді өз жағына тартпаған, адамдары дүниенің игілігін қолында ұстай отырып, өз елінің жақсы өмір сүруіне жағдай жасамаған, оған қолдау көрсетпеген, салт-дәстүрді (йусун), заңды (йаса) сақтамаған және осы себеппен мемлекет басшыларының қарсыласына айналған халық: мұндай елде ұрылар, айлакер-өтірікшілер, жаулар және бұзақылар сол халықтың паналаған жерінің күнін күңгірттендіреді, басқаша айтқанда, өз халқын тонап, оның жылқылары мен басқа да табындарына маза бермей, жорыққа аттанарда алдыңғы қатардағы жауынгер сабының аттары шаршайтындықтары соншалық, олар көтерем болып құлап, өліп, шіріп жоқ болатындай дәрежеге жеткізеді»/3/. 

Шыңғыс ханның біліктері мемлекеттегі  билік жолын  түсіндіріп қоймай, осы басқару ісінде қандай әрекеттер жасау қажеттілігіне   бағыт сілтейді. Билеушінің өз  қарамағындағыларға қамқорлық жасау керектігі түсіндіріледі. Оған отбасында, ел ішінде қандай істер атқару  керек, қандай адам әскер басқара алатынын, бейбіт өмірдің билеушісіне тән қасиеттер, өзін қалай ұстаса жақсы болады деген сұрақтарға жауап беріледі. Осы жерде оның  айтып өткен біліктерін келтірген жөн:  «Бейбіт халықтың ішінде кішкентай бұзаудай тыныш болыңдар, ал соғыс майданында өзінің олжасына түйірілген қырандай  шайқасыңдар »; 
«Жыл басында және соңында келіп Шыңғыс ханның билігіне  мойынсұнып, кері қайтатын түмен, мыңдық, жүздіктердің әмірлері ғана әскер басшылығында тұра алады. Ал, өз жұртында отырып, билікті мойындамайтындар терең суға түсіп кеткен тасқа немесе қалың шөпке қарай атылған жебеге ұқсайды, екеуі де ізсіз жоғалады ғой. Мұндай кісілер басшылық жасауға жарамайды».

Қазақ хандығының дәуірінде билік шыңғыстық мұрагерлікпен жүзеге асты дегенмен жеке хандардың бойындағы қасиеттің мемлекеттің нығаюына немесе әлсіруеіне ықпал жасады. Қасым, Хақназар, Тәуекел, Тәуке хандардың өз елінде жүргізген билігі сол заманның  шығармаларында дәріптелсе,  жеке хандардың ішкі және сыртқы саясатындағы сәтсіздіктер сынға алынды. 

Орта ғасырларда нығайып, қалыптасқан билік дәстүрінің кейінгі кезеңдерде қолданыста өзгеріске түсуі қоғамның билікке деген көзқарасын өзгертті. Осындай себептер қатарына Тұрсын Сұлтановтың сөзімен айтқанда «келте хандардың» пайда болуы, жүздердегі биліктің билерден сұлтандарға өтуі және Ресейдің отарлау саясатының ықпалын атау қажет.

ХХ ғасыр басындағы қазақ зиылылары да  дәстүрлі қазақ қоғамындағы билік мәселесіне арнайы тоқталмаса да, осы мәселе төңірегінде өздерінің көзқарасытарын білдірді. Қазақ зиялылыларының қазақ халқының жағдайына қатысты мәселелер көтеру барысында ортағасырлық билік мәселесіне көңіл бөлуі заңды деп түсінеміз.  ХХ ғасыр басындағы қазақ зиялылырының ұлттық мемлекетті құру жолындағы күресінде ортағасырда қазақ халқының біріктіруші ұраны болған «Алаш» атауын қолдануының өзі осының айғағы. Қазақ зиялылыры ортағасырдағы билікті дәріптеп, оның әділдік сипатын ашатын мақалалар жазды. Олардың ерекше назарына  қазақ мемлекеттілгі жөнінде, дәстүрлі қазақ қоғамының билеушілері хан, би, батырларды бірі дәріптесе, екіншілері сынға алды.

Шәкәрім Құдайбердіұлы  «арға ие басшының соңынан еріңдер» десе, Міржақып Дулатов «халықты тура жолға басталықта»  деген үнделер тастады.

Құрбанғали Халиди, Ғ.Мұсағалиев. Шәкәрім Құдайбердиев, Міржақып Дулатов, қазақ даласындағы бұрынғы биліктің әділдігі, халыққа деген қызметін,  «Алаш» атауының пайда болуы, қазақ тарихының ұлт үшін маңызын айта келіп, қазіргі заманның биліктегі келеңсіз жағдайларын сынға алған болатын.

«Алаш ұранды қазақ-қырғыз бұрын  патшаларына бағынбай заманасы тарылмай, Сарыарқаны ен жайлап, төрт  түлікті малды айдап, өз салтымен дәурен сүріп жүрген заманыныда өз арасынан нелер данышпан, нелер шешен, тапқыр билер шыққан. Ердің құны екі ауыз сөзбен бітіретін билер болып, олардың билігі айтқанынан да оңай орындалады екен. Бұлай болудың бірнеше себептері болған. Мәселен:

1. ол кездегі билер ешкім сайлап қойған емес, жүйрік жорға секілді жаратылысынан би болып туған желаяқтар; 

2. табиғи    билігінің үстіне халықпен бірге өсіп, біте қайнасып, тұрмысына әдет-ғұрпына жетік болғандар;

3. билікті кәсіп етпей, әділ би атануды мақсұт көргендер;

4. атақты билердің көбі зеректігінің үстіне, жуан, күшті рудан шыққандар.

Бұл ескі билердің билігі теп-тегіс қазіргі заманға лайық, шын әділдік таразысына тартқанда, мінсіз демесекте заманына қарай, іздесе таптырмайтын билік еді»/4/. деген қорытынды жасайды.

Патшалық Ресей үшін тиімді билер, халық қамын емес қалтасының қамын ойлап биліктің қадірін кетірді деп пайымдауы әбден орынды.

Міржақып Дулатов қазақ- ХХ ғасырдың ар жағында көп заман бұрын өзінің хандары болып, өзін-өзі билеген және даланың тарихындағы елеулі ел бола білгендігін баса айтады. Осы мәселелерді көтере келе «Қазақ зиялылары» атты мақаласында халықты құр тәтті сөзбен асырамай, түзу саясат, жемісті жұмыстармен соңына ертіп, ел билеп  отырған ортақшыл азаматтардың көп болуын «көбейсін ортақшылдар! Көркейсін алаш армандарының бірлігі» деген өлең жолымен аяқтайды.

Алаштың ірі қайраткері Әлихан Бөкейханов ортағасрлардағы билік жүйесін өзінше сынға алды. Орыстарға жер беріп, қазақты осы мүшкіл хәлге жеткізген сол  хан, билердің дұрыс билік жүргізбеуінде деп көрсетті. Ендігі жағдайда  біз халық жағдайын ойласытыруымыз қажет. Ол үшін барлық мүмкіндіктермізді пайдаланумыз керек деген ұсыныстар жасады.

Профессор М.Қ.Қойгелдиев «Алашорда  үкіметі ғасыр басындағы қазақ қоғамында көзге ұрып тұрған экономикалық, әлеуметтік және рухани мәселелері қазақ оқығандары тарапынан терең ұғыну арнасында пайда болған және сол мәселелерді шешуге бар күш-жігерін жұмсауға даяр  ұлтжандылық пиғылды билік еді» /5/ деп орынды баға берді. 

Әрине Кеңес өкіметі Алаш азаматтарының ұлттық мемлкеттік тұтастықты қалпына келтіру үшін және қазақтың өзін-өзі билеуге ұмтылушылығына тосқауыл жасады. 

      ХХ ғасыр басындағы қазақ зиялыларының  ұлттық мемлекетті қалпына келтіру және өз билігі өз еліне тиген заман үшін күресі қазір іс жүзіне асты. Мемлекетіміздің тәуелсіздік тұғыры берік орнаған ел ретінде, билік  жүйесінің заңды дамуына  шүбән келтірмейміз.

